
   «ՀՀ 2021 թվականի պետական բյուջեի մասին» ՀՀ օրենքով հաստատված և ՀՀ կառավարության 2020 թվականի դեկտեմբերի 30-ի թիվ 2215-Ն որոշմամբ նախատեսված Կադաստրի կոմիտեի համակարգի 2021 թվականի ծախսերի նախահաշվի բյուջետային ծախսերի տնտեսագիտական դասակարգման հոդվածներում վերաբաշխում կատարելու անհրաժեշտությունը պայմանավորված է.
1. ՀՀ կառավարության 2019 թվականի մայիսի 16-ի «Հայաստանի Հանրապետության կառավարության 2019-2023 թվականների գործունեության միջոցառումների ծրագիրը հաստատելու մասին» N 650-Լ որոշման 1-ին հավելվածի 335.1 կետով «Հանրապետության ամբողջ տարածքի օդալուսանկարահանում, օրթոֆոտոհատակագծերի և թվային բարձունքային մոդելի ստեղծման աշխատանքներ» և 341 կետով «Հայաստանի Հանրապետության համայնքների գյուղատնտեսական նշանակության հողերի գույքագրում և կադաստրային քարտեզներում առկա անճշտությունների ուղղում» նախատեսված միջոցառումների աշխատանքների իրականացման ընթացքում հավաքագրված տվյալների պահպանման ու մշակման, քարտեզների ուղղման աշխատանքների և արբանյակային և օդային լուսանկարների մշակման համար անհրաժեշտ է տեխնիկական միջոցներ։ Տեղեկացնում ենք նաև, որ տվյալների ծավալը մեծ է և մշակման համար անհրաժեշտ է հաշվողական մեծ հզորություններ։ 
   Հաշվի առնելով բյուջետային ծախսերի հնարավորությունների սահմաններում լիարժեք կարգավորման անհնարինությունը՝ առաջարկվում է նվազեցնել բյուջետային ծախսերի տնտեսագիտական դասակարգման հոդվածների «Աշխատողների աշխատավարձեր և հավելավճարներ» հոդված 4111-ով 19,580.0 հազար դրամ և «Գեոդեզիական քարտեզագրական ծախսեր» հոդված 5133-ով 3,987.9 հազար դրամ, ավելացնելով «Վարչական սարքավորումներ» հոդված 5122-ով 23,567.9 հազար դրամ:

   «Հայաստանի Հանրապետության 2021 թվականի պետական բյուջեում վերաբաշխում, փոփոխություններ և լրացումներ և Հայաստանի Հանրապետության կառավարության 2020 թվականի դեկտեմբերի 30-ի թիվ 2215-Ն որոշման մեջ փոփոխություններ ու լրացումներ կատարելու մասին» Հայաստանի Հանրապետության կառավարության որոշման նախագծի ընդունումը ՀՀ 2021 թվականի. պետական բյուջեում ծախսերի և եկամուտների փոփոխության չի հանգեցնում:

